
Samantekt ábendinga og athugasemda vegna óverulegrar breytingar á 
deiliskipulagi frístundabyggðar við Saurbæjarás.

Grenndarkynning vegna óverulegrar breytingar á deiliskipulagi frístundabyggðar við 
Saurbæjarás fór fram á tímabilinu 1. júlí til 8. ágúst 2024. Eigendur frístundahúsa og 
lóðarleiguhafar fengu upplýsingar um fyrirhugaða breytingu deiliskipulags sem felur í 
sér að heimilt verður á reisa eitt smáhýsi á hverri lóð.

Fjórar athugasemdir/umsagnir bárust:

1. Haukur Guðmundsson
2. Anna Sofia Rappich
3. Atli Jónsson
4. Svanbjörn Thoroddsen

1. Haukur Guðmundsson 1.ágúst 2024:

Engar athugasemdir frá Hauki Guðmundssyni

Skipulags- og umhverfisnefnd þakkar fyrir innsenda umsögn.

2. Anna Sofia Rappich 5. ágúst 2024

Komið þið sæl, Fyrst og fremst vil ég koma á framfæri að ég er ekki mótfallin 
byggingu á smáhýsum innan afmarkaðra lóða. Aftur á móti vil ég ítreka mikilvægi 
þess að tryggja að ekki verður aftur leyft að byggja utan áætlaðs byggingarreits 
samkvæmt gildandi deiluskipulagi. Með bestu kveðju! Anna Sofia Rappich.

Skipulags- og umhverfisnefnd þakkar fyrir innsenda umsögn. Til að gæta jafnræðis 
verður ekki gerð krafa um að smáhýsið sé innan byggingarreits þar sem þau smáhýsi 
sem þegar hafa verið reist í frístundabyggðinni standa öll utan byggingarreits. 

3. Atli Jónsson 6. ágúst 2024

Þar sem nú þegar eru dæmi um fleiri en 1 smáhýsi á lóð, hvort ekki ætti að fella út 
takmörk við 1 smámýsi, en taka fram td. 1 smáhýsi-gestahús, bílskýli og sánahús-
sámatunnu, ef sánatunnur eins og verið er að selja flokkast sem smáhýsi. Við 
yfirlestur á gögnum frá öðrum frístundabyggðum þá er víða tekið fram að byggja 
megi smáhýsi-gestahús, bílskíli, gróðurhús og jafnvel hesthús sem væntanlega á nú 
ekki við hér. Með bestu kveðju, Atli Jónsson

Skipulags- og umhverfisnefnd þakkar fyrir innsenda umsögn. Smáhýsi er vel 
skilgreint í  byggingarreglugerð og er því ekki talin þörf á því að skilgreina það frekar í 
deiliskipulaginu. Skv. byggingarreglugerð er smáhýsi skýli sem almennt er ætlað til 

geymslu garðáhalda o.þ.h. og er ekki ætlað til gistingar eða búsetu. Slíkt skýli getur 
t.d. verið notað sem garðhýsi, hjólageymsla eða sauna. 

4. Svanbjörn Thoroddsen 7. ágúst 2024

Ég er sammála þessari breytingu að leyfa byggingu smáhýsa innan lóða. Svanbjörn 
Thoroddsen

Skipulags- og umhverfisnefnd þakkar fyrir innsenda umsögn.

Heimilt er að vísa ákvörðun sveitarstjórnar til Úrskurðarnefndar umhverfis- og auðlindamála 
sbr. 52. gr. skipulagslaga, og þarf kæra að berast innan mánaðar frá gildistöku 
deiliskipulagsbreytingarinnar. 

